
Prosiect Ymgysylltu â Dinasyddion 50+  
 

Llythyrau fideo gan Grŵp Henoed Aberbargod 
– Proffil y Peilot   

Mater ymgysylltu 
Yn aml mae sefydliadau’n gofyn i bobl hŷn gymryd rhan mewn grwpiau ffocws 
ac ymgynghoriadau. Mae pobl yn wynebu llawer o rwystrau wrth geisio 
cymryd rhan, megis trafnidiaeth ac amserau amhriodol y cyfarfodydd. Gall 
arddull yr ymgynghoriad neu’r grŵp ffocws hefyd droi pobl oddi ar gymryd 
rhan. Nid yw cyfarfodydd cyhoeddus ffurfiol at ddant pawb. 
 
Nod y peilot fideo oedd goresgyn y rhwystr hwn trwy gynnwys grŵp o bobl hŷn 
mewn lleoliad ymgynghori lle roeddent yn teimlo’n gyfforddus h.y. cyfarfod 
wythnosol y grŵp henoed yn neuadd y pentref. 
 
Ar adeg y peilot roedd barn pobl hŷn ar y Strategaeth Iechyd, Gofal 
Cymdeithasol a Lles yn cael ei cheisio. Defnyddiwyd fideo i gofnodi barn Grŵp 
Henoed Aberbargod am yr hyn oedd yn bwysig iddynt hwy ynglŷn â’r 
Strategaeth hon. 
 
Y bobl a gymerodd ran 
Y prif sefydliadau a gymerodd ran oedd Grŵp Henoed Aberbargod, Islwyn 
Camcorder Club a phrosiect Mentro Allan lleol. 
 
Beth ddigwyddodd 
Cysylltwyd â Grŵp Henoed Aberbargod trwy swyddog gwirfoddol lleol oedd yn 
gweithio i Mentro Allan. Wedyn cyfarfu swyddog o’r Prosiect Ymgysylltu â 
Dinasyddion 50+ â’r grŵp teirgwaith i esbonio diben y peilot. Cynorthwyodd y 
grŵp gyda chynllun ac amseriadau’r peilot a sicrhawyd eu cefnogaeth trwy eu 
cynnwys ar adeg gynnar fel hyn. 
 
I ddechrau recordiwyd fideo oedd yn rhoi sylw i farn aelodau’r grŵp am y 
Strategaeth Iechyd, Gofal Cymdeithasol a Lles. Recordiwyd y fideo yn ystod 
eu cyfarfod wythnosol rheolaidd a chymerodd mwy na 30 o bobl ran. Wrth i 
aelodau’r grŵp olygu’r fideo teimlent nad oedd eu barn yn cael ei chlywed. 
Roedd hyn oherwydd nifer y bobl oedd yn cymryd rhan a’r graddau yr oedd 
pobl yn siarad ar draws eu gilydd. Penderfynodd y grŵp anfon y recordiad at y 
Cydgysylltydd Iechyd, Gofal Cymdeithasol a Lles beth bynnag fel rhan o’r 
ymgynghoriad.  
 
Ar ôl sylweddoli nad oedd modd clywed eu barn yn glir, penderfynodd y grŵp 
gael sesiwn fideo arall. Y tro hwn penderfynodd aelodau’r grŵp y byddai’r 
ffilmio’n digwydd un i un. Roeddent eisiau i’r fideos gofnodi materion oedd yn 
bwysig iddynt hwy fel unigolion yn ogystal â bod yn bwysig i’w grŵp. Hwy ac 
nid sefydliad allanol a benderfynodd ar y materion o bwys. 
 
Y prif faterion a gododd oedd: 
 



1. Cyflwr gwael yr adeilad, sy'n cael ei redeg gan yr Awdurdod Lleol, y 
mae’r grŵp yn ei ddefnyddio. Bu’n rhaid i’r grŵp godi arian ei hun am 
ffenestri newydd ac adnewyddiadau eraill. 

2. Mynediad gwael i’r neuadd oherwydd lleoliad biniau sbwriel. 
3. Oherwydd mesurau gostegu traffig mae ceir yn defnyddio lôn gefn fel 

ffordd fyrrach. Mae gan hyn oblygiadau i drigolion â namau 
synhwyraidd. 

4. Gwahaniaethu ar sail oed ar drafnidiaeth gyhoeddus. 
 
Y problemau a gafwyd 
Cafwyd y brif broblem wrth ffilmio’r ymgynghoriad grŵp. Nid oedd modd 
clywed lleisiau pobl yn glir oherwydd sŵn yn y cefndir. 
 
Trodd y broblem hon yn fantais oherwydd ysbrydolodd y grŵp i wneud fideos 
un i un. 
 
Y rhwystrau i ymgysylltu a gafodd sylw 
Rhoddodd y peilot hwn sylw’n arbennig i’r canlynol:  

- Addysg a sgiliau 
- Trafnidiaeth 
- Arian  
- Nid oes llawer o ddiddordeb yn y materion 
- Gwybod dim am fuddion cyfranogi 

 
Adnoddau 

- Cyflwyniad i’r grŵp  
- Neuadd (y gallai’r grŵp ei defnyddio) 
- Islwyn Camcorder Club: Cyfarpar fideo gan gynnwys meddalwedd 

golygu a DVDau 
- Lluniaeth 

 
Y rhesymau y llwyddodd  
1. Mynd i’r afael â'r diffyg adnoddau 

- Gwirfoddolodd clwb fideo lleol gefnogi’r prosiect. 
- Talodd grant prosiect bach am logi ystafell ac ati. 

 
2. Cyfathrebu 

- Bu’r cyfathrebu wyneb yn wyneb. 
 
3. Y dull o ymgysylltu 

- Cysylltwyd yn uniongyrchol â phobl hŷn yn y gymuned, mewn man lle’r 
oeddent yn teimlo’n gyfforddus ac mewn rheolaeth. 

- Roedd y bobl a gymerodd ran wedi cyfrannu at broses cynllunio a 
golygu’r fideos, gan alluogi perchnogaeth dros y peilot 

- Cafwyd canlyniadau clir o’r prosiect y gall y grŵp fynd ar eu hôl ar ôl 
diwedd y peilot 

 
4. Math o ymgysylltu 



- Recordio pobl hŷn ar fideo yn eu cymunedau. Mae hyn yn rhoi cyfle 
iddynt fynegi eu hunain mewn ffordd uniongyrchol a naturiol. 


